
	Um réttindi og skyldur starfsmanns fer eftir lögum nr. 70/1996 um réttindi og skyldur starfsmanna ríkisins. Skulu þau lög liggja til grundvallar við gerð þessa ráðningarsamnings auk kjarasamnings þess stéttarfélags sem tilgreint er hér að ofan.
Um launagreiðslur fer eftir því sem í samningi þessum greinir og samkvæmt kjarasamningi þess stéttarfélags sem tilgreint er hér að ofan enda sé starfið á samningssviði stéttarfélagsins og starfsmaðurinn hafi rétt til aðildar að stéttarfélaginu samkvæmt samþykktum þess.
Um rétt til launa í veikindum og fæðingarorlofi fer samkvæmt lögum, reglugerðum og kjarasamningi. Um orlof fer samkvæmt lögum og kjarasamningi.
Uppsagnir miðast við mánaðamót. Uppsagnarfrestur ótímabundins ráðningarsamnings er þrír mánuðir nema um annað sé samið í kjarasamningi. Þó skal gagnkvæmur uppsagnarfrestur vera einn mánuður á reynslutíma. Uppsagnarfrestur tímabundins ráðningarsamnings er einn mánuður. 
Mánaðarlaun eru greidd eftir á fyrsta virka dag hvers mánaðar næst á eftir vinnumánuði. Þá eru einnig greidd laun fyrir yfirvinnu, vaktaálög, ferðakostnað, akstursgjöld og aðrar greiðslur fyrir tímabilið frá 16. degi mánaðar til 15. dags mánaðar næst á undan greiðsludegi.
Ef samið er um fastar yfirvinnustundir sem greiddar eru alla mánuði ársins, einnig þann tíma sem starfsmaður er í orlofi í samræmi við áunninn og gjaldfallinn orlofsrétt, eru með því staðin full skil á orlofslaunum og því ekki greitt orlofsfé af þeim.
Á hverjum starfsmanni hvílir þagnarskylda skv. X. kafla stjórnsýslulaga nr. 37/1993, sbr. 18. gr. laga nr. 70/1996. Þagnarskylda helst þótt látið sé af starfi.

